
Татарстан Республикасы закон проектына
АҢЛАТМА

Закон проекты «Татарстан Республикасында инновация эшчәнлеге турында» 2010 елның 2 августындагы 63-ТРЗ номерлы Татарстан Республикасы Законының  (алга таба – 63-ТРЗ номерлы Закон) аерым нигезләмәләрен актуальләштерүгә һәм аныклауга юнәлдерелгән. 
Кайбер төшенчәләрнең формулировкалары үзгәргән. «Татарстан Республикасының инновация сәясәте» төшенчәсен аныклаганда нигез итеп «Фән һәм дәүләт фәнни-техник сәясәте турында» 1996 елның 23 августындагы 127-ФЗ номерлы Федераль законның (алга таба – Фән турында Федераль закон) 2 статьясында бирелгән «дәүләт фәнни-техник сәясәте» төшенчәсе алынган.
«Инновация продукты» төшенчәсенең билгеләнеше Дәүләт статистикасы федераль хезмәтенең «Мәгариф, фән, инновацияләр һәм мәгълүмати технологияләр өлкәсендә эшчәнлеккә федераль статистик күзәтчелек оештыру өчен статистик инструментарийларны раслау турында» 2018 елның 6 августындагы 487 номерлы боерыгы һәм серияле чыгарыла, яңа продукт базарында табып була торган «Инновацияләр буенча мәгълүматларны җыю һәм анализлау», 3 нче басма, Осло кулланмасы һәм  «кулланылышка кертелгән» яңа продуктка сыйфат характеристикасын детальләштерү нигезендә аныкланган.
Бизнес-инкубатор төшенчәсен регламентлау Россия Икътисадый үсеш министрлыгының «Россия Федерациясенең бюджетларына кече һәм урта эшкуарлыкка дәүләт ярдәме күрсәтү өчен субсидияләр бирелә торган субъектлары, крестьян (фермерлык) хуҗалыкларын да кертеп,  тарафыннан чараларны гамәлгә ашыруга, шулай ук  яшьләр эшкуарлыгына ярдәм итү буенча чараларны гамәлгә ашыруга таләпләрне һәм кече һәм урта эшкуарлык субъектларына ярдәм инфраструктурасын булдыручы оешмаларга таләпләрне  раслау турында» 2018 елның 14 февралендәге 67 номерлы боерыгында булган төшенчәгә нигезләнгән. 
Югары технологияләр өлкәсендә технопарклар буенча федераль программа кысаларында һәм кече һәм урта эшкуарлыкка ярдәм федераль программасы кысаларында Татарстан Республикасында аларны булдыруга бәйле рәвештә «югары технологияләр өлкәсендә технопарк», «инжиниринг үзәге» һәм «прототиплаштыру үзәге» төшенчәләре кертелә.
«Югары технологияләр өлкәсендә технопарк» төшенчәсе билгеләмәсе Россия Федерациясе Хөкүмәтенең «Россия Федерациясенең индустриаль парклар, сәнәгать технопарклары һәм югары технологияләр өлкәсендәге технопарклар инфраструктурасын булдыру, модернизацияләү һәм (яки) реконструкцияләүгә киткән чыгымнарны кире кайтаруга  субсидияләр формасындагы дәүләт ярдәмен алуга хокуклы булган субъектларын сайлап алу турында» 2014 елның 30 октябрендәге 1119 номерлы карары белән расланган Россия Федерациясенең индустриаль парклар, сәнәгать технопарклары һәм югары технологияләр өлкәсендәге технопарклар инфраструктурасын булдыру, модернизацияләү һәм (яки) реконструкцияләүгә киткән чыгымнарны кире кайтаруга субсидияләр формасындагы дәүләт ярдәмен алуга хокуклы булган субъектларын сайлап алу кагыйдәләре нигезләмәләренә нигезләнгән.
«Прототиплаштыру үзәге» төшенчәсе Россия Икътисадый үсеш министрлыгының «Федераль бюджеттан кече һәм урта эшкуарлыкка дәүләт ярдәме күрсәтү өчен субсидияләр бирелә торган Россия Федерациясе субъектларын, крестьян (фермерлык) хуҗалыкларын да кертеп, конкурс нигезендә сайлап алу шартларын һәм кече һәм урта эшкуарлык субъектларына ярдәм инфраструктурасы булдыручы оешмаларга таләпләрне  раслау турында» 2015 елның 25 мартындагы 167 номерлы боерыгы һәм 316 номерлы Кагыйдәләр нигезендә ачып бирелә. Инжиниринг үзәкләрен  кече һәм урта эшкуарлыкка ярдәм инфраструктурасының бер өлеше буларак кына түгел, хәзерге вакытта инде ныгып урнашкан, үз эченә зур һәм вертикаль интеграцияләнгән компанияләрне алган төшенчә буларак карау тәкъдим ителә. 
Татарстан Республикасының социаль-икътисадый үсеш стратегиясендә инновация состав өлеше булуга  бәйле рәвештә, Татарстан Республикасы Инновация меморандумына һәм Татарстан Республикасының инновацияле үсеш стратегиясенә күрсәтмәне алып ташлау да күздә тотыла.
Татарстан Республикасында инновация эшчәнлеге нәтиҗәләре турындагы дәүләт докладының төп нигезләмәләре Татарстан Республикасы дәүләт хакимияте органнары эшчәнлеге турында Татарстан Республикасы Министрлар Кабинеты тарафыннан Татарстан Республикасы Дәүләт Советына ел саен бирелә торган хисапның «Инновация үсеше» бүлегенә кертелгәнлектән, закон проекты тарафыннан шулай ук Татарстан Республикасында инновация эшчәнлеге нәтиҗәләре турындагы дәүләт докладын Татарстан Республикасы Президентына юллау һәм аны Татарстан Республикасы Дәүләт Советы утырышында тыңлау турындагы нигезләмәләрне дә алып ташлау тәкъдим ителә.
63-ТРЗ номерлы Законның максатчан инновация программасы турындагы нигезләмәләренә төзәтмәләр кертү, 2014 елның 1 гыйнварыннан Татарстан Республикасы бюджетын формалаштыруга дәүләт программалары белән чиктәшлектә күчүгә бәйле рәвештә, бюджет законнарындагы үзгәрешләрне исәпкә алу кирәклеге белән аңлатыла.
63-ТРЗ номерлы Закон белән инновация проектларына экспертиза ясау һәм конкурслар уздыруны тәэмин итү буенча йөкләмәләр Татарстан Республикасы башкарма хакимиятенең инновация эшчәнлеге өлкәсендәге вәкаләтле органына йөкләнүгә бәйле рәвештә, алга таба Татарстан Республикасы бюджеты акчалары исәбенә гамәлгә ашыруга тәкъдим ителә торган фәнни-техник, тәҗрибә-конструкторлык  һәм технологик эшләр һәм инновация проектларына экспертиза уздыруны оештыру тәртибен билгеләүне әлеге орган вәкаләте буларак беркетү тәкъдим ителә. 
63-ТРЗ номерлы Законның 19 статьясын Фән турында Федераль законның 164статьясына туры китереп бирергә тәкъдим ителә. 
Шулай ук закон проекты белән хокукый нормалар формулировкаларын аныклау өлешендә редакцион үзгәрешләр кертелде.

